Тема: Зәйнәб Биишеваның тормош һәм ижад юлы.  «Йырлайым», «Йырҙарым» шиғырҙары.
Маҡсат: 1) З.Биишеваның тормошо һәм ижады менән таныштырыу; 2) «Йырлайым», «Йырҙарым» шиғырҙарының йөкмәткеһен үҙләштереү; 3) уҡыусыларҙа тасуири уҡыу күнекмәләре булдырыу; 4) яҙыусы ижадына ҡыҙыҡһыныу уятыу, уның шәхесенә ҡарата  ғорурлыҡ  хистәре тәрбиәләү.

Йыһазландырыу: дәреслек, З.Биишеваның тормошона һәм ижадына арналған плакат, китаптарынан күргәҙмә, портреты, тема буйынса презентация, аудиоәсбап, видеояҙма, Башҡорт әҙәбиәте тарихы, 5-се том.
Дәрес барышы:

1. Ойоштороу мәле:һаулыҡ һорашыу, кәйефтәрҙе белешеү, уҡыусыларҙы барлау.
2. Инеш әңгәмә: бөгөнгө дәрестең темаһы әйтелә, дәрескә ҡуйылған маҡсаттар һәм бурыстар менән таныштырыла.

3. Төп өлөш:

1-се слайд : Зәйнәб Биишеваның фотоһүрәте, Ирек Кинйәбулатовтың әҙибәгә арналған шиғырынан юлдар бирелә.

“Мең-мең йөрәктәрҙә тороп ҡалды

Һүнмәҫ йондоҙ булып исемең “
Бөйөк һәм иң халыҡсан яҙыусыларыбыҙҙың береһе – Зәйнәб Биишева 70 йылға яҡын әҙәбиәтебеҙгә һәм мәҙәниәтебеҙгә арымай-талмай хеҙмәт итте.Үҙенең ҡабатланмаҫ ижады, ғорур, ныҡлы рухлы шәхесе менән дан ҡаҙанған, әҫәрҙәре бик күп телдәргә тәржемә ителгән бөйөк һүҙ оҫтаһының ижады, тормош юлы һәр кемгә үрнәк булырлыҡ.
Видеояҙма ҡарау: унда тормошоноң тәүге йылдары тураһында һөйләнелә (тыуыуы, уҡыуы).

1-се уҡыусы уҡый: 1929 йылда техникумды тамамлағас, үҙе теләп Баймаҡ районына эшкә килә.Башта – Билал, шунан Темәс ауылдарында мәктәптә балалар уҡыта.1931 йылда ул Өфөлә уҡытыусылар белемен күтәреү курстарында уҡый һәм Башҡортостан китап нәшриәтенә эшкә ҡалдырыла.

2-се слайд: иптәше һәм дә балалары менән төшкән фотолар күрһәтелә.

1930 йылда үҙ яҙмышын Баймаҡ яҡтарынан уҡ таныш булған егет – Ғәзиз Әминев менән бәйләй.

2-се уҡыусы уҡый: 1934-1938 йылдарҙа Мәсетле, Салауат райондарында газета ойоштороуҙа ҡатнаша.Бөйөк Ватан һуғышы йылдарында Башҡортостан китап нәшриәтендә балалар әҙәбиәте секторының мөдире була.


Бынан аҙаҡ ул тик әҙәби эшмәкәрлек менән шөғөлләнә.Зәйнәб Биишеваның «Гөрләүектәр  араһында » тигән тәүге хикәйәһе 1930 йылда «Октябрь» журналында (хәҙерге «Ағиҙел») сыға.Бынан һуң ул яҙғандарын матбуғатҡа бирергә ашыҡмай.Тик 1942 йылда ғына «Партизан малай» тигән повесын баҫтыра.Ошонан аҙаҡ балаларға арнап күп кенә әҫәрҙәр ижад итә.Уның яҙғандары конкретлығы, мауыҡтыра алыуы менән уҡыусыны йәлеп итә.
3-сө слайд: «Йәнле хәрефтәр» китабы күрһәтелә.

Уҡыусылар менән «Дуҫ булайыҡ» повесын иҫкә төшөрөп китеү (ҡыҫҡаса һөйләтелә йә һорауҙар ярҙамында йөкмәткеһен иҫкә төшөрөү).


З.Биишева өсөн илленсе-алтмышынсы йылдар – жанр һәм форма өлкәһендә лә актив эҙләнеүҙәр, ҙур табыштар осоро.Шиғри әҫәрҙәренең күбеһе ошо осорҙарҙа яҙыла.
3-сө уҡыусы: «Башҡорт теле» шиғырынан өҙөк ятлай.

· шиғыр буйынса ҡыҫҡаса әңгәмәләшеү.
4-се слайд: «Көнһылыу» китабы (1946 йылда яҙыусы үҙ ҡәләмен повесть жанрында ла һынап ҡарай)

5-се слайд: «Гөльямал» исемле шиғри повесын баҫтырып сығара.

6-сы слайд: «Бәхет ҡыҙы хаҡында әкиәт»

50-се йылдарҙа яҙыусы башҡорт фольклорын йыйыу һәм эшкәртеү менән дә актив шөғөлләнә.Күп кенә әкиәттәр яҙып алып баҫтыра.Яҙыусы шулай уҡ хикәйәт жанрында ла уңышлы эшләй ( «Мөхәббәт һәм нәфрәт», «Һөнәрсе һәм өйрәнсек»).
· «Һөнәрсе һәм өйрәнсек» хикәйәтен иҫкә төшөрөү.

Шуларҙан тыш та бик әҫәрҙәр ижад итә ( «Сәйер кеше», «Уйҙар, уйҙар...» повестары, «Гөлбәҙәр драматик поэмаһы», “Нәҙер” исемле драма әҫәре, «Серле ҡурай» әкиәт-пьесаһы ).
· Трилогияһы хаҡында һөйләшеү.Китаптарҙы күрһәтеү.
«Яҡтыға» трилогияһы өсөн Башҡортостандың Салауат Юлаев исемендәге дәүләт премияһына лайыҡ була.Ижади хеҙмәттәре өсөн Башҡортостандың халыҡ яҙыусыһы тигән маҡтаулы исем бирелә.

4.Дәреслектә бирелгән «Йырлайым» шиғыры өҫтөндә эш:

· уҡыусыларҙың тасуири уҡыуы
· һорауға яуап алыу: 

· Ни өсөн лирик герой йырлап йәшәй?
Аудиояҙма тыңлау (Зәйнәб Биишеваның үҙ тауышы): «Йырҙарым» шиғыры

· шиғырҙы үҙ аллы уҡыу

· һүҙлеге өҫтөндә эш

· һорауҙарға яуап алыу:

· Шиғырҙа ниндәй йырҙар тураһында һүҙ бара?Шағирә үҙен нимә менән сағыштыра?
5.Дәрескә йомғаҡ яһау.
Нимәләр тураһында һөйләштек?Яҙыусының әҙәбиәттә тотҡан урыны.Ниндәй жанрҙарҙа эшләгән? Уның исеме нисек мәңгеләштерелде?
1) Республикабыҙҙағы «Китап» нәшриәте уның исемен йөрөтә.

2) Урамдар

3) Стәрлетамаҡ дәүләт педагогия академияһы

4) Мораҡтағы мәктәп

5) Күгәрсен районындағы премия

6) Тыуған ауылы Туйымбәттә йорт-музей

7) Документаль фильмдар (1992, 2008 йыл)

7-се слайд: һығымта өсөн (яҙылғандарҙы уҡытыусы үҙе уҡый)
6.Уҡыусыларҙың яуаптарын баһалау.

7.Өйгә эш: «Тылсымлы ҡурай»ҙы уҡырға.
